
峽山寺〈（傳奇所記孫恪袁氏事，即此寺，至今有人見白猿者）〉

作者：蘇軾　北宋

本作品收錄於《東坡全集�》

天開清遠峽，地轉凝碧灣。

我行無遲速，攝衣步孱顏。

山僧本幽獨，乞食況未還。

雲碓水自舂，松門風為關。

石泉解娛客，琴筑鳴空山。

佳人劍翁孫，游戲暫人間。

忽憶嘯雲侶，賦詩留玉環。

林空不可見，霧雨霾髻鬟。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

